
                                           

PROCESVERBAL – Tipi i kontratës – Mall 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE                    

KRITEREVE PËR KUALIFIKIM 

(Ky procesverbal është për efekt publikimi bashkë me dokumentet e tenderit) 

 

OBJEKTI I PROCEDURËS: 

“BLERJE PJESE KEMBIMI PER AUTOMJETE,RIPARIM,MIREMBATJE” 

KODI PËRKATËS NË FJALORIN E PËRBASHKËT TË PROKURIMIT (CPV): 

Pjesë këmbimi për automjete, furgonë dhe makina transporti mallrash 34330000‐9 

Fondi limit: 40.000.000 (Dyzet million ) Lekë  pa TVSH. 

Vlera e fondit Limit ne monedhen nderkombetare Euro sipas kursit te Bankes se Shqiperise 

eshte 424.538,31 (katërqind e njëzet e katër mijë e peseqind e tridhjetë e tetë mije presje tridhjetë 

e një) Euro. 

 Kursi zyrtar i kembimit sipas Bankes te Shqiperise datë  25.06.2026  është   94.22 euro. 

 

Argumentimi: Perllogaritja e vleres se fondit limit eshte bere referuar Nenit 35 te ligjit 

nr.162/2020, si dhe nenit nr.13 dhe nenit nr.76 te VKM 285 date 19.05.2021, të ndyshuar. 

 

Marrëveshje kuadër me një operator ekonomik: 

Në rastin e Marrëveshjes Kuadër me një Operator Ekonomik, kur janë përcaktuar të gjitha 

kushtet, më poshtë të jepen arsyet e përzgjedhjes:  

Kryerja e furnizimit të kërkuar nga AK nga operatorë të ndryshem ekonomikë nuk do të ishte i 

favorshem, pasi do të shoqërohej me kosto shtesë dhe vonesa të kryerjes së furnizimit, për 

kryerjen e procedurave të minikonkurimit nga AK, palë e kësaj MK. 

Ndryshimi i OE në rast se kjo marrëveshje do të lidhej me disa OE ku të gjitha kushtet nuk janë 
të përcaktuara do të shkaktonte kosto shtesë, pasiguri dhe konfuzion për OE të suksseshëm, gjë 
që do te shoqërohej me rritjen e afateve të kryerjes së furnizimit. Lidhja e MK me një OE të 
vetëm, do të shoqërohej me mirëorganizimin e këtij të fundit për kryerjen e furnizimit në kohë, 
sigurimin e bazës materiale në kohën e kerkuar nga AK.  

Marreveshja kuadër me disa OE ku jo të gjitha kushtet janë të percaktuara nuk konsiderohet 
kontratë. Kjo do të thotë që AK nuk kanë mekanizma detyruese për OE të shpallur të suksesshem 
për pjesemarjen e tyre në minikonkurse dhe rrjedhimisht në lidhjen e kontratave pas zhvillimit 



te tyre. Pasiguria dhe vonesat mund të sjellin dështime në realizimin e furnizimit, duke bllokuar 
funksionimin normal i  proçesit të punës së SHRUKD sh.a.  

Me qëllim garantimin e kryerjes së furnizimit në afatet kohore të përcaktuara për AK përfitues 
MK me një OE të vetëm   do të garantonte sigurinë e kryerjes së furnizimit sipas kushteve të 
përcaktuara dhe brenda afateve të kërkuara duke sjellë stabilitet në menaxhimin e kontratave 
dhe të nevojave të AK.         

 

Argumentimi në lidhje me Nenin 39, të Ligjit Nr. 162, datë 23.12.2020 “Për prokurimin 

publik” (i ndryshuar), për mos ndarjen në lote të procedurës së prokurimit: 

Sqarim:Argumentimi për mosndarjen  e procedurës  në lote. 

Referuar Ligjit Nr. 162, datë 23.12.2020 “Për prokurimin publik”, i ndryshuar, neni 2  ku prashikohet 

shprehimisht se: “Qëllimi i këtij ligji është: 

a) të rrisë efiçencën dhe efikasitetin në procedurat e prokurimit publik; 

b) të sigurojë mirëpërdorim të fondeve publike dhe të ulë shpenzimet procedurale; 

c) të nxisë pjesëmarrjen e operatorëve ekonomikë në procedurat e prokurimit publik; 

ç) të nxisë konkurrencën ndërmjet operatorëve ekonomikë; 

d) të sigurojë një trajtim të barabartë dhe jodiskriminues për të gjithë operatorët ekonomikë, 

pjesëmarrës në procedurat e prokurimit publik; 

dh) të sigurojë integritet, besim publik dhe transparencë në procedurat e prokurimit publik. 

Në kreun V, Neni 42, pikat 1 dhe 2 e Vendimit të Këshillit të Ministrave Nr.285, datë 19.05.2021 

“Për miratimin e Rregullave të Prokurimit Publik”, i ndryshuar parashikohet shprehimisht se:      

    1. Autoriteti/enti kontraktor e ndan njё kontratё nё lote sa herё kjo ёshtё e mundur. Nё çdo 

rast, duhet të pёrcaktohet qartё madhësia dhe objekti i këtyre loteve.  

2. Autoriteti kontraktor, në procedurat e prokurimit mbi kufirin e lartë monetar, në rast se vendos 

të zhvillojë procedurën e prokurimit pa e ndarë në lote, duhet të parashikojë një përcaktim të 

arsyeve kryesore për këtë vendim, i cili bëhet pjesë e dosjes së tenderit. Ky detyrim nuk zbatohet 

në rastin e kontratave sektoriale.” 

Në përputhje me nenin 42 të VKM nr. 285, datë 19.05.2021 “Për rregullat e prokurimit 

publik”, autoriteti kontraktor ka detyrimin të vlerësojë mundësinë e ndarjes së kontratës në 

lote kur procedura është mbi kufirin e lartë monetar. Pas analizës së objektit të prokurimit 

“Blerje pjesë këmbimi për automjete, riparim dhe mirëmbajtje”, është konstatuar se ndarja 

në lote nuk është e përshtatshme për arsyet e mëposhtme: 

 Tërësia funksionale: Mallrat dhe shërbimet e përfshira (bateri, goma, pjesë këmbimi, 

riparim/mirëmbajtje) janë të ndërvarura dhe përbëjnë një zinxhir të vetëm teknik 



për sigurimin e funksionimit të mjeteve. Ndarja në lote do të fragmentonte procesin 

e mirëmbajtjes. 

 Efikasiteti ekonomik: Procedura e unifikuar siguron ekonomi shkalle, ulje të kostove 

administrative dhe shmangje të menaxhimit të shumë kontratave. Kjo është në 

përputhje me parimin e përdorimit sa më efikas të fondeve publike. 

 Koordinimi teknik: Riparimi i mjeteve kërkon furnizim të menjëhershëm me pjesë 

këmbimi dhe shërbim teknik të integruar. Ndarja në lote do të sillte vonesa dhe rrezik 

për moskoordinim mes kontraktorëve të ndryshëm. 

 Garancia dhe përgjegjësia: Një kontraktor i vetëm mund të ofrojë garanci të plotë 

për cilësinë e mallrave dhe shërbimit. Në rast të ndarjes në lote, përgjegjësia do të 

shpërndahej dhe do të vështirësohej kontrolli i cilësisë. 

 Interesi SHRUKD: Funksionimi i pandërprerë i automjeteve të shoqerise  është 

prioritet. Një kontratë e unifikuar është më e përshtatshme për të garantuar këtë 

interes, duke shmangur rrezikun e ndërprerjes së shërbimit. 

 Ndarja në lote nuk do të sillte përfitime reale për konkurrencën, pasi tregu ofron 

operatorë ekonomikë që mbulojnë të gjithë gamën e mallrave dhe shërbimeve të 

kërkuara. Përkundrazi, ndarja do të krijonte barrë disproporcionale për 

administrimin e procedurës. 

Për sa më lart AK  gjykon dhe argumenton se nuk ka vend për ndarjen në lotë të proçedurës 

objekt prokurimi.  

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik”, autoriteti kontraktor SHRUKD sh.a  ka hartuar procesverbalin për argumentimin dhe 

miratimin e specifikimeve teknike dhe kritereve për kualifikim për procedurën e sipërcituar, me 

përmbajtjen si më poshtë: 

 

I. KRITERET E VEÇANTA TË KUALIFIKIMIT  

1. Kandidati/ofertuesi duhet të dorëzojë:  

a. Sigurim oferte, sipas Shtojcës 4 

b. Formularin Përmbledhës të Vetdeklarimit,sipas shtojcës 9. 



Argumentimi: Kërkesat e mësipërme bazohen në nenet 76, 82 dhe 83 të LPP, nenit 26, të VKM 

nr. 285, datë 19.05.2021 “Për miratimin e rregullave të prokurimit publik” 

 

2. Kandidati/Ofertuesi duhet të dorëzojë:  

2.1. Përshtatshmëria për të kryer veprimtarinë profesionale (nëse është e aplikueshme):  

Sipas kritereve të përgjithshme të pranimit/ kualifikimit. 

 

Argumentimi: Kërkesa e mësipërme bazohet në nenin 77, pika 1/a dhe 2, të LPP, nenin 39, pika 

6/b, nenit 40, pika 5  të VKM nr. 285, datë 19.05.2021, ”Për miratimin e rregullave të prokurimit 

publik”si dhe nenit 

(Shënim: përcaktoni nëse është rasti, aktin konkret ligjor ose nënligjor që parashikon plotësimin 

e ndonjë kërkese specifike për ushtrimin e veprimtarisë profesionale që lidhet me objektin e 

prokurimit apo nevojën që operatorët ekonomikë të regjistrohen në një nga regjistrat profesionalë 

ose tregtarë, kur njё gjё e tillё ёshtё e detyrueshme nga legjislacioni pёrkatёs). 

 

2.2. Kapaciteti ekonomik dhe financiar:  

2.2.1 Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron vjetore për vitet financiare 2023,2024,2025 ku vlera e xhiros  per te 

pakten nje nga vitet e periudhes se kerkuar duhet te jete jo me vogel se 40% e fondit limit. 

Argumentimi: Kërkesa e mësipërme është përcaktuar bazuar në vlerën e fondit limit të kësaj 

procedure, si dhe bazuar në nenin 77, pika 3, e LPP, si dhe nenin 43, të VKM nr. 285, datë 

19.05.2021 “Për miratimin e rregullave të prokurimit publik”. e ndryshuar.  

Përcaktimi i vlerës së kërkuar argumentohet si më poshtë: 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar  

Përcaktimi i viteve të kërkuara për paraqitjen e vërtetimit të xhiros vjetore është bërë bazuar ne 

nenin 43 , pika 1 , pika 2 , si dhe neni 64 i Ligjit Nr. 9920, datë 19.5.2008 (i ndryshuar) “Per 

Procedurat Tatimore ne Republiken e Shqiperise”, Udhëzimit të Ministrit të Financave nr.5, datë 

30.01.2006, "Për tatimin mbi të ardhurat", i ndryshuar, VKM-së nr. 922 datë 29.12.2014 "Për 

deklarimin e detyrueshëm të deklaratave tatimore dhe të dokumenteve të tjera tatimore, vetëm 

nëpërmjet formes elektronike".  

 

 

2.2.2  Operatorët ekonomikë duhet të paraqesin bilancet vjetore, për vitet financiare 2023, 2024 dhe 

2025, të paraqitura në organet tatimore dhe të konfirmuara nga ana e këtyre organeve të shoqëruara 

me Akt Ekspertizën e Ekspertit Kontabël te Autorizuar, në rastin kur janë në kushtet e përcaktimeve 



neni 41, pika ”c”,  të Ligjit nr. 10091, datë 5.03.2009 “Për auditimin ligjor, organizimin e profesionit 

të audituesit ligjor dhe të kontabilistit të miratuar”, i ndryshuar,  Kërkesa konsiderohet e përmbushur 

nëse bilancet janë në përputhje me parashikimet e nenit 43/4 të VKM nr. 285, datë 19.05.2021, të 

ndryshuar, ku bilancet e dy viteve të njëpasnjëshme nuk duhet të kenë raport negativ ndërmjet aktivit 

dhe pasivit. Në rastin e bashkimit të operatorëve ekonomikë, ky kusht plotësohet nga secili anëtar i 

bashkimit. 

 

Argumentimi: Kërkesa e mësipërme është përcaktuar bazuar në nenin 77, pika 3, e LPP, si dhe  

nenit 43, pika 4, të VKM nr. 285, datë 19.05.2021 “Për miratimin e rregullave të prokurimit 

publik”.  

Përcaktimi i viteve të kërkuara për paraqitjen e bilanceve është bërë duke iu referuar legjislacionit 

të fushës, konkretisht në nenin 29, pika 1 të Ligjit nr. 8438, datë 28.12.1998 "Për tatimin mbi të 

ardhurat" i ndryshuar si dhe kërkesave të Ligjit nr. 25/2018 “Për kontabilitetin dhe pasqyrat 

financiare”.  

 

2.2.3 Operatorët ekonomikë duhet të paraqesin vërtetimet që dëshmojnë se kanë paguar detyrimet       

përkatëse, të taksave dhe tarifave vendore, në përputhje me përcaktimet e Ligjit Nr. 9632, datë 

30.10.2006 “Për sistemin e taksave vendore”, i ndryshuar, në të gjitha vendet ku ka ushtruar apo 

ushtron aktivitet sipas të dhënave të QKB-së, për vitin 2026. 

 Në rastet e bashkimit të operatorëve ekonomikë, çdo anëtar i grupit të BOE, duhet të dorëzojë 

vërtetimin lëshuar nga Njësitë Administrative përkatëse ku ka ushtruar apo ushtron aktivitet për vitin 

2026, sipas të dhënave të QKB-së. 

 

Shënim: Në momentin e vlerësimit dhe shqyrtimit të kritereve kualifikuese ky kriter do të 

konsiderohet i përmbushur me dorëzimin e vetdeklarimit përmbledhës sipas Shtojcës 9, bazuar në 

nenin 82 të Ligjit Nr. 162/2020 “Për Prokurimin Publik” si dhe në gërmën dh) të pikës 2 të nenit 

26 të Vendimit nr. 285 datë 19.05.2021 të Këshillit të Ministrave “Për miratimin e rregullave të 

prokurimit publik” i ndryshuar. 

Dokumentacioni provues do të paraqitet nga ofertuesi i kualifikuar në vend të parë, pranë 

autoritetit kontraktor, përpara publikimit të njoftimit të fituesit dhe nisjes së afateve të ankimit, 

ose nëse do të jetë nevoja për tu kërkuar sqarime nga AK. 

 

Argumentimi: Kërkesa e mësipërme është përcaktuar bazuar në nenin 77, pika 3, e LPP, si dhe  

nenit 43, pika 6, të VKM nr. 285, datë 19.05.2021 “Për miratimin e rregullave të prokurimit publik” 

dhe ne ligjin nr.9632, datë 30.10.2006 “Për Sistemin e Taksave Vendore” i ndryshuar, ne ligjin 

nr.9920 date 19.05.2008 “Per procedurat tatimore” i ndryshuar, neni 4, pika 2 d). 

Referuar sa më sipër, AK gjykon se kriteri i vendosur lidhur me vetëdeklarimin  nga ana e 

operatorëve ekonomikë të vertetimit te shlyerjes se detyrimeve vendore per vitin 2026 sipas 

kërkesave prane bashkise/ve ku operatori ekonomik ushtron aktivitetin e tij është në përputhje me 



kuadrin ligjor në fuqi e konkretisht me ligjin Nr. 9632, datë 30.10.2006 për “Sistemin e Taksave 

Vendore”, i ndryshuar. Të gjithë subjektet që ushtrojnë veprimtari biznesi kanë detyrimin ligjor të 

regjistrimit pranë Qëndrës Kombëtare të Biznesit për të bërë të identifikueshëm vendodhjen e 

aktivitetit të tyre dhe për tju nënshtuar pagesës së taksave vendore të parashikuara shprehimisht në 

këtë ligj. 

 

2.3 Aftësitë teknike dhe profesionale: 

2.3.1 Operatori ekonomik duhet të paraqesë dëshmi për furnizimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës, në një vlerë jo më të 

vogël se 40 % të vlerës së fondit të limit të kësaj kontrate. 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a). për përvojën e mëparshme të realizuar me sektorin publik, operatori ekonomik duhet të paraqesë 

vërtetime të lëshuara nga një ent publik për përmbushjen me sukses të kontratës, ku të shënohen 

vlera, afati i përfundimit të kontratës dhe fatura tatimore të shitjes dhe të deklaruara në organet 

tatimore, të plotësuara sipas kërkesave të legjislacionit në fuqi, ku shënohen datat, shumat dhe 

sasitë e mallrave të furnizuara,  

b)për përvojën e mëparshme të realizuar me sektorin privat, operatori ekonomik duhet të paraqesë 

fatura tatimore të shitjes dhe të deklaruara në organet tatimore, të plotësuara sipas kërkesave të 

legjislacionit në fuqi,  ku shënohen datat, shumat dhe sasitë e mallrave të furnizuara. 

 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” dhe nenit 40, pika 4 të VKM nr. 285, datë 19.05.2021 “Për 

miratimin e Rregullave të Prokurimit Publik”. Me anë të këtij kriteri kërkohet që operatorët 

ekonomikë të dëshmojnë që kanë përvojën e nevojshme për të zbatuar kontratën, prandaj është 

kërkuar që furnizimet e mëparshme të ngjashme të jenë ne vlerën jo më pak se 40 % të vlerës së 

fondit limit, që është brenda vlerës kufi të përcaktuar në nenin e sipërcituar.  

Përcaktimi i vlerës së kërkuar për kontratat e ngjashme argumentohet si më poshtë:  

Vlera e parashikuar e kontratës ,është mbi kufirin e lartë  monetar .Vlera për furnizime të 

ngjashme përbën një nivel të mjaftueshëm përvoje duke patur parasysh objektin dhe vlerën e 

fondit limit.  

Përvoja e mëparshme është një element shumë i domosdosshëm që garanton autoritetin kontraktor 

se operatorët ekonomikë mbi bazën e vlerës së kontratave të ngjashme zotërojnë kapacitete për të 

zbatuar kontratën me sukses sipas një standarti të përshtatshëm cilësie. Në mbështetje të nenit 88 

pika 1 e VKM 285/2021, parashikon se “Oferta mund të paraqitet nga një bashkim operatorësh 



ekonomikë, sipas përcaktimit të pikave 2 dhe 3, të nenit l4, të LPP-së, ku njëri prej të cilëve i 

përfaqëson të tjerët gjatë proçedurës dhe në rast përzgjedhjeje edhe gjatë zbatimit të kontratës. 

Në ofertë duhet të përcaktohet pjesa e shërbimit, punës ose furnizimit, që do të kryejë secili nga 

anëtarüt e këtij bashkimi nëpërmjet një kontrate bashkëpunimi të hartuar ndërmjet palëve. 

 

2.3.2. Operatori ekonomik pjesëmarrës duhet të disponoje minimumi 1 (një) mjet transporti 

mallrash në pronësi ose me qera, me qëllim transportin e mallrave objekt prokurimi.  

Sa me siper mjeti nevojitet te jete i pajisur me : 

 

a) Dokument që vërteton pronësinë (certifikate pronesie), /Leje qarkullimi e mjetit.   

b) Certifikatë e kontrollit teknik të mjeteve rrugore,  

c) Policë për sigurimin e detyrueshëm të mjeteve 

ç) Taksa 

Në rast se mjeti eshte me kontrate qeraje pervec dokumentacionit te mesiperm duhet te disponoi 

dhe kontraten e qerase te vlefshme. 

 

Për përmbushjen e këtij kriteri, operatorët ekonomikë duhet të vetëdeklarojnë mjetet dhe 

pajisjet që disponojnë në formularin përmbledhës të vetëdeklarimit. 

(Kriteri konsiderohet i permbushur me plotesimin e formularit sipas shtojcës 8 të DT. 

“Përpara publikimit të njoftimit të fituesit dhe nisjes së afateve të ankimit, autoriteti/enti 

kontraktor i kërkon ofertuesit të kualifikuar, i pari dorëzimin e dokumentave 

provuese të parashikuara në shkronjat “a”, “b”, “d”, “dh”, “e”, “h”, “i”, “j” të pikës 2 të këtij 

neni, si dhe dokumentet e tjera shoqëruese të ofertës, të dorëzuara në rrugë elektronike. Këto 

dokumente duhet të paraqiten në origjinal ose në kopje të njësuara me origjinalin”) 

 

Argumentim: Në bazë të pikës 4, të nenit të 77, të ligjit nr. nr. 162, datë 23.12.2020 “Për 

prokurimin publik” dhe nenit 40, pika 5/ç, të VKM nr. 285, datë 19.05.2021, “Për miratimin e 

Rregullave të Prokurimit Publik”, me anë të këtij kriteri kërkohet që operatorët ekonomikë të 

dëshmojnë që kanë në dispozicion apo që mund t’i vihen në dispozicion mjetet dhe pajisjet teknike 

për të përmbushur kontratën, të nevojshme për ekzekutimin e objektit të prokurimit. 

 

2.3.3 Operatori ekonomik duhet të marre përsiper furnizimin e sasisë se mallrave  të kërkuar objekt 

prokurimi, prane magazinave të AK,  brenda afateve kohore dhe specifikimet të percaktuara. 

 

Për përmbushjen e këtij kriteri, operatori ekonomikë duhet të paraqesi deklaratë permbushje kriteri. 

 



2.3.4  Operatori duhet të kete një ambient për montimin e gomave në qytetin e Durresit, i cili duhet 

te disponoje te gjitha paisjet e nevojshme per nderrimin e gomave te autoveturave dhe mjetet e 

renda. 

Kjo e vertetuar me çertifikate pronesie, kontrate qeraje ose kontrate bashkepunimi  e vlefshme 

përgjatë gjithë kohës së realizimit të kontratës. Bashkangjitur foto te ambjentit. 

 

Argumentim: Kërkesa e mësipërme është përcaktuar në bazë të nenit të 77, pika 1 c) të ligjit Nr. 

162, datë 23.12.2020 “Për prokurimin publik”, ku shprehimisht thuhet se: “Autoritetet ose entet 

kontraktore përcaktojnë kërkesat për kualifikim për operatorët ekonomikë bazuar në: aftësinë 

teknike dhe profesionale. Kërkesat kufizohen vetëm në ato që janë të përshtatshme për të garantuar 

që një kandidat ose ofertues të ketë kapacitetet juridike, financiare dhe aftësitë teknike e 

profesionale për të zbatuar kontratën që do të jepet. Të gjitha kërkesat duhet të kenë lidhje dhe të 

jenë proporcionale me objektin e kontratës...”, si dhe në nenin 40, pika 5 ç) të VKM nr. 285, datë 

19.05.2021, “Për miratimin e Rregullave të Prokurimit Publik”, të ndryshuar. 

 

 

2.4 Kërkesa të tjera të veçanta për kualifikim 

 

2.4.1 Operatori ekonomik pjesëmarrës duhet të paraqesi kataloge teknik te mallrave ose skemat e 

montimit. Fragmentet e katalogut/ve duhet te tregojne lehtesisht dhe qarte qe jane pjese e mallrave 

objekt prokurimi dhe te jene te perkthyera ne gjuhen shqiptare dhe te noterizuara.  

Argumentimi: Kërkesa e mësipërme është përcaktuar në bazë të nenit të 77, të ligjit Nr. 162, datë 

23.12.2020 “Për prokurimin publik” dhe nenit 40, pika 6/b, të VKM nr. 285, datë 19.05.2021, “Për 

miratimin e Rregullave të Prokurimit Publik”, të ndryshuar, Autoriteti kontraktor mund t’u kërkojë 

operatorëve ekonomikë të dorëzojnë dëshmi, që tregojnë se ata i plotësojnë kërkesat minimale, të 

përcaktuara në dokumentet e tenderit, si: b) fotografitë apo katalogjet teknike .... Me anë të këtij 

kriteri kërkohet që operatorët ekonomikë të dëshmojnë që me paraqitjen e katalogut të bëhet i 

mundur një vlerësim sa më korrekt dhe të saktë të mallrave që do të prokurohen, që të jenë në 

përputhje me specifikimet e kërkuara, për të përmbushur kontratën 

Autoriteti kontraktor synon verifikim e përputhshmërisë së specifikimeve teknike të produkteve të 

ofruara nga operatorët ekonomikë ofertues me ato të kërkuara në dokumentet standarde të tenderit.  

“Autoriteti kontraktor mund t’u kërkojë operatorëve ekonomikë të dorëzojnë dëshmi, që tregojnë 

se ata i plotësojnë kërkesat minimale, të përcaktuara në dokumentet e tenderit, si: fotografitë apo 

katalogët teknikë...” 

 

2.4.2. Operatori ekonomik ofertues duhet  te paraqese autorizim  prodhuesi ose distributori zyrtar 

për mallrat objekt prokurimi, kjo e vertetuar nepermjet dokumentave orgjinal si perfaqesues i 



kompanise prodhuese,  per te gjithe mallin/mallrat  objekt prokurimi. Ne rast paraqitje Autorizimi 

Distributori, OE duhet te paraqese nje leter angazhim ose Akt marreveshje midis prodhuesit dhe 

distributorit e vlefshme midis tyre. 

Operatori ekonomik për të dëshmuar disponimin e tyre duhet të paraqesë dokumentacionin 

provues: Autorizimin e Prodhuesit ose të Distributorit të Autorizuar. 

 

Argumentimi: Kërkesa e mësipërme është përcaktuar në bazë të nenit 73 dhe nenit 77, pika 2 të 

ligjit Nr. 162, datë 23.12.2020 “Për prokurimin publik” ku shprehimisht thuhet se: “Për sa i përket 

përshtatshmërisë për të kryer një veprimtari profesionale, autoritetet ose entet kontraktore mund 

të kërkojnë që operatorët ekonomikë të regjistrohen në një nga regjistrat profesionalë ose tregtarë. 

Në procedurat e prokurimit për shërbime, ku është e nevojshme që operatorët ekonomikë të kenë 

një autorizim të veçantë ose të jenë anëtarë të një organizate të veçantë për të kryer shërbimin në 

fjalë në shtetin e tyre të origjinës, autoriteti ose enti kontraktor mund t'u kërkojë atyre të vërtetojnë 

se e kanë këtë autorizim ose anëtarësim”. 

Autorizimi nga prodhuesi ose nga distributori i autorizuar për mallrat e ofertuara është një 

dokument i rëndësishëm i cili tregon aftësitë e operatorit ekonomik ofertues si dhe është një tregues 

cilësor i mallit që do të ofrohet. Në gjykim të autoritetit kontraktor, ky kriter është jo diskriminues, 

në përpjestim me natyrën dhe përmasat e kontratës dhe lidhet drejtpërdrejtë me aftësitë 

organizative, reputacionin dhe besueshmërinë e operatorit ekonomik ofertues për aftësitë teknkike. 

Kërkesa për autorizim nga prodhuesi ose distributori i autorizuar i shërben autoritetit kontraktor 

për njohjen e mundësisë së operatorit ekonomik ofertues mbi përmbushjen me sukses të kontratës. 

 

 

 

2.4.3. Operatorët ekonomikë pjesëmarrës duhet të plotësojnë tabelën si më poshtë  me titull Ofertë 

Teknike. Mosplotësimi me saktësi i ofertës për të gjithë zërat e kërkuar është kusht skualifikues. 

 

Nr. Pershkrimi i 

mallit 

Kodi origjinal i 

mallit(kodi origjinal i 

markes prodhuese te 

secilit mjet) 

Emertimi i 

katalogut te 

mallit 

Nr i faqes ne 

katalog 

1     

2     

3     



4,etj     

 

Emërtimi i produkteve duhet të bëhet sipas listës ose preventivit të paraqitur nga AK. 

 

Argumentimi: Kërkesa e mësipërme është përcaktuar bazuar në  ligjin nr.162/2020, datë 

23.12.2020”Për Prokurimin Publik”, si dhe bazuar në VKM nr. 285, datë 19.05.2021 “Për 

miratimin e Rregullave të Prokurimit Publik” e ndryshuar. 

Qëllimi i vendosjes të kriterit të sipërcituar ka të bëjë me faktin e orientimit të Komisionit të 

Vlerësimit të Ofertave në fazën e ofertimit të dokumentacionit teknik të paraqitur nga operatorët 

pjesëmarrës. 

Në të gjitha rastet kur përmendet çertifikatë, markë, emër i veçantë ,patentë,vizatim ose 

tip,origjine specifike,prodhues ose sipërmarrës pranohet edhe ekuivalent i tyre. 

 

2.4.4 Operatori ekonomik duhet te paraqese certifikimet vetiake objeki i se ciles te jete ne perputhje 

me objektin e prokurimit. Si me meposhte:  

-ISO 9001:2015 Certifikata e sistemit te menaxhimit te cilesise (e vlefshme) ose ekuivalente  

 

Certifikata të jetë e lëshuar nga nje organ i vlerësimit të konformitetit i akredituar nga organizmi 

kombëtar i akreditimit ose organizma ndërkombëtar akreditues të njohura nga Republika e 

Shqipërisë. 

 

Argumentimi: Kërkesa e mësipërme është përcaktuar bazuar në nenin 77, të ligjit nr. 162, datë 

23.12.2020 “Për prokurimin publik”,  nent 40, pika 5, gërma a,) të VKM nr.285, datë 19.05.2021  

“Për miratimin e Rregullave të Prokurimit Publik”. 

Kriteri që OE duhet të disponojë Certifikate ISO 9001: 2015 (e velfshme) ose ekuivalente me të, 

”Për sistemin e menaxhimit të cilësisë”, është kërkuar për të siguruar që OE disponon një sistem 

të organizuar të menaxhimit të cilësisë së furnizimit me mallra që ofron.  

Menaxhimi i cilësisë i çertifikuar përfaqëson konfirmim zyrtar të një niveli me performancë të 

besueshme të biznesit si dhe provën e angazhimit për përmirësim të vazhdueshëm dhe plotësimin 

e kërkesave të klientit.  



Zbatimi dhe certifikimi i sistemit te manaxhimit te cilesise sjell besim tek partneret e bisnesit dhe 

autoriteteve ne lidhje me produktet dhe sherbimet furnizuese duke ndihmuar per zvogelimin e 

humbjeve dhe permiresimin e efikasitetit te bisnesit ne teresi.  

ISO 9001 perfaqeson standartin nderkombetar unanim i njohur si standarti qe i perket kerkesave 

per nje sistem manaxhimi te cilesise. Ky standart aplikohet per cdo shoqeri pavaresisht madhesise 

ose fushes se aktivitetit. 

 

2.4.5 Operatori ekonomik duhet të paraqese mostrat në ditën dhe oren e hapjes se ofertave per 

secilin nga produktet e mëposhteme: 

1. Vaj lubrifikant 

2. Bateri 

3. Antifrize 

4. Ad blu 

5. Alkol freni 

Dorëzimi i mostrave  do të bëhet ditën e hapjes së tenderit para Zyres se Protokollit te Shoqerise 

SHRUKD sh.a, ato duhet të jenë të  mbyllura ne kuti jo trasparente të vulosur, së bashku me 

mostrat, ofertuesi duhe të bejë shoqërimin e mostrave  me një shkresë të firmosur nga përfaqësuesi 

ligjor dhe vulosur ku të listohen mostrat që ndodhen në kuti. Mosparaqitja e të gjitha mostrave 

është kusht skualifikim. 

Mallrat e dorezuara të jenë sipas specifikimeve teknike te percaktuara ne DST. Autoriteti 

kontraktor pasi të vlerësojë mostrat do tja kthejë operatorit ekonomik ne respektim dhe ne zbatim 

te dispozitave te LPP . Vleresimi i mallrave te dorezuara , mostrave do te jete kusht per vleresimin 

e operatorit ekonomik. 

Argumentimi: Kërkesa e mësipërme është përcaktuar bazuar nenin të 36, dhe 77, të ligjit nr. 162, 

datë 23.12.2020 “Për prokurimin publik” dhe nenit 40, pika 6/a dhe 8, të VKM nr. 285, datë 

19.05.2021, “Për miratimin e Rregullave të Prokurimit Publik”. 

Paraqitja e mostrave të kërkuara lidhet drejtpërdrejtë me verifikimin e përputhshmërisë së 

specifikimeve teknike të produkteve të ofruara nga operatorët ekonomikë pjesëmarrës, me ato të 

kërkuara nga autoriteti kontraktor në dokumentet e tenderit.  

Autoriteti Kontraktor është në të drejtën e tij të bazuar në legjislacionin e prokurimit publik dhe 

akteve nënligjorë të nxjerra ne zbatim te tij, për të kërkuar mostrat e mallrave, objekt prokurimi, 

për verifikimin e përputhshmërisë së tyre me specifikimet teknike, ato janë përzgjedhur për artikujt 

që kanë sasi të konsiderueshme të cilët janë më të kërkuarit.  

Qëllimi i vendosur nga ligjvënësi për paraqitjen e mostrave, është dhënia e mundësisë autoritetit 

kontraktor, i cili është përgjegjës për prokurimin e fondeve publike, të kryerjes së verifikimeve 



(ekzaminim, inspektim, testim) të mostrave të dorëzuara nga operatori ekonomik në rast se këto të 

fundit janë në përputhje me kërkesat e autoritetit kontraktor të pasqyruar në specifikimet teknike 

të procedurës së prokurimit  

Mosparaqitja e mostrave të kërkuara ose paraqitja e pjesshme e tyre përbën mospërmbushje të një 

kërkese thelbësore të dokumenteve të tenderit, pasi i pamundëson Autoritetit Kontraktor 

verifikimin e përputhshmërisë së produkteve me specifikimet teknike. Për rrjedhojë, oferta 

konsiderohet e papranueshme dhe operatori ekonomik skualifikohet nga procedura e prokurimit. 

Të gjithë dokumentat duhet të jenë origjinalë ose kopje të noterizuara të tyre. Rastet e mos-

dorëzimit të një dokumenti, ose të dokumentave të rreme e të pasakta, konsiderohen si 

kushte për skualifikim.  

Katalogjet dhe të gjitha dokumentet duhet të jenë origjinale dhe të perkthyera ne gjuhen 

shqipe.  

 

II. Argumentimi i specifikimeve teknike 

Shënim: Përcaktoni specifikimet teknike, për mallrat objekt prokurimi, të cilat duhet të 

përshkruajnë minimumin ose tërësinë e elementeve më të rëndësishme përbërëse, që garantojnë 

cilësinë e kërkuar, dhe që i vlerëson mallrat si të pranueshme për funksionet e kërkuara, në 

përputhje me parashikimet e nenit 4, pika 38/b dhe nenit 36,  të LPP, si dhe nenit 40, pika 2, të 

VKM nr. 285, datë 19.05.2021, “Për miratimin e rregullave të prokurimit publik”, duke 

argumentuar çdo kërkesë funksionale ose performance, apo/dhe  çdo standard të kërkuar,  ku 

çdo referencë duhet të shoqërohet nga fjalët “ose ekuivalenti i tij/saj”. 

Kujdes: Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, tipi ose 

origjinë apo prodhim specifik, me qëllim favorizimin ose eliminimin e disa sipërmarrjeve ose 

produkteve. Një gjë e tillë lejohet vetëm në raste përjashtimore kur nuk ekziston një mënyrë e 

mjaftueshme, e saktë apo e kuptueshme e përshkrimit të objektit të kontratës, sipas pikës 3  të nenit 

36, të LPP. Referime të tilla duhet të shoqërohen nga fjalët “ose ekuivalente”. 

 

 

SPECIFIKIMET TEKNIKE 

 

VAJ, ALKOL FRENI, VAJ KONDICONERI, ANTIFRIZE, AD BLUE, GRASO 

 

 

Vaj  5W40 

API SN/CF, ACEA C3,MB-Approval 229.31, VW 502.00/505.00/505.01, 

BMW LongLife-04. OPEL GM DEXOS 2. Ford WSS-M2C917-A,Fiat 

9.55535-S2, Fiat 9.55535-GH2,PORSCHE A40 MSD OSE EKUIVALENTE 



GOMAT   

 

 

Vaj  5W30 

API SN/CF , ACEA C2,JASO DL-1,PSA B7122290 ,Fiat 9.55535-SI,HONDAi-

DTEC / iCTDi,MAZDA MZR-CD/MZ-CD/ CiTD,Mazda 183419/183418, 

TOYOTA 08880-83389/08880-83388,IVECO 18-1811 CLASSE 

SC1,SUBARU Boxer Diesel, SUZUKI  OSE EKUIVALENTE 

 

Vaj SAE 68 API CF/CF2/SF.ACEA E2,MB 228.0,MAN 270,MTU Type1,ALLISON C- 

4,Caterpillar TO-2  OSE EKUIVALENTE 

 

Vaj SAE10 

API CF/CF2/SF.ACEA E2,MB 228.0,MAN 270,MTU Type1,ALLISON C- 

4,Caterpillar TO-2  OSE EKUIVALENTE 

VAJ SAE 90 API GL-1  GL 4 MIL-L-2105, MB 235.1, MAN 341  OSE EKUIVALENTE 

Vaj 10w-30 API SM/CF, ACEA A3/B3,Toyota, Nissan. Flonda, Mitsubishi,Mazda, 

Suzuki, Isuzu, Subaru, Daihatsu,KIA, Hyundai,Ssang Yong, Daewoo  OSE 

EKUIVALENTE 

Vaj 10w - 40 API CF, ACEA B4, MB 229.1,VW 505.00/501.01, FIAT 9 55535 D2  OSE 

EKUIVALENTE 

Vaj 15w - 40 API CH-4/CG-4/CF-4/CF/SJ, ACEA A3/B3,ACEA E5/E3/E2, MB 228.3, 

MAN 3275,VOLVO VDS-2, MTU Type1,RENAULT RD/RD-2, CUMMINS 

CES 20076/20077, CAT ECF-1-a, ZF TE-ML-07C, MACK EO-M+  OSE 

EKUIVALENTE 

Vaj 85w140 API GL-3/GL-4, MB 235.0 , MAN 341,MIL-L-2105-D OSE EKUIVALENTE 

Vaj Kondicioneri ISO 68 , HFC R-134A  OSE EKUIVALENTE 

Alkol Freni SAE J-1703 FJ AN 956 01,FMVSS 116, DOT 4 OSE EKUIVALENTE 

Antifrize ASTM D 3306/4656/4985,SAE J1034, VW/AUDI/SEAT/SKODA/ PORSCHE 

TL 774 D/F (G12+), MB 325.3, MAN 324 SNF, MTU MTL 5048, DAF 

74002,OPEL GM QL 130100/6277M,FORD WSS M97B49-A/M97B44-

D.CHYSLER MS 9176,RENAULT 41- 01-00.John Deere H24B1/ C1 OSE 

EKUIVALENTE 

Adblue DIN 70070,ISO 22241 OSE EKUIVALENTE 

Graso e kuqe DIN 51825 KF2 E-30 OSE EKUIVALENTE 



SPECIFIKIMET TEKNIKE  

a) Gomat të jenë të reja (të pa riveshura).   

b) Në sipërfaqet anësore, çdo gomë për automjete duhet të ketë të stampuara këto të dhëna:  

c) Të jenë të prodhimit për përdorim për 4 stinë, me simbolet dhe shenjat përkatëse. Të kenë 

të stampuar datën e prodhimit të javës dhe vitit.  

d) Të jenë të prodhimit jo më herët se 24 muaj nga data e zhvillimit të tenderit.  

e) Gomat e një dimensioni të jenë të gjitha të të njëjtit tip prodhimi.  

  

Garancia:  

  

a) Garancia e gomave të ofruara të jetë ajo e përcaktuar nga klasifikimi cilësor i gomës 

(UTQG), e evidentuar në faqen anësore të gomës, kjo e konvertuar në km.  

b) Gomat të cilat nga ana konstruktive nuk kanë të evidentuar në faqen anësore të tyre, 

klasifikimin cilësor (UTQG) duhet ta ofrojnë garancinë :  

 Goma në përdorim për Autovetura 2x4; 4x4 (SUV): jo më pak se 40,000 km 

 Goma në përdorim për automjetet furgona, kamionçina: jo më pak se 60,000 km.  

 Goma në përdorim për automjetet kamiona të lehtë, kamiona, autobuza dhe trailer: jo më 

pak se 80000 km.  

 Goma në përdorim për automjetet industriale (fadroma, mjete të rënda, mjete agrikulture 

dhe piruna): jo më pak se 8000 orë pune.  

c) Garancitë e gomave të jenë të çertifikuara me dokumentacion garancie, të lëshuar nga 

prodhuesi.  

 

Shënim: Për të gjitha ISO,  AK  pranon edhe mundësine e paraqitjes së ISO të standardeve 

shqiptare SSH mbi komformitetin e standardeve europiane dhe të lëshuara nga organizma të 

vlerësimit të konformitetit të akredituara në Republikën e Shqipërisë.  

 

 

BATERITE 

Graso jeshile DIN 51825 K2 E-20 OSE EKUIVALENTE 

Graso e verdhe DIN 51826 GP00 K-20 OSE EKUIVALENTE 



 

 FJALORI I TERMAVE  

  

P-A (Plumb-Acid) →  Bateri në të cilat elektrodat janë pllaka të plumbit (ose aliazhit të 

plumbit) të zhytur në acid sulfurik të holluar.   

Bateri AGM → Absorbent Glass Mat (AGM)  

Standard → Çdo dokument vullnetar, i hartuar me konsesus dhe i miratuar nga një 

organizëm i njohur standardizimi, i cili ofron për përdorim të përbashkët dhe të përsëritur, 

rregulla, udhëzime ose karakteristika për veprimtari apo rezultatet e tyre, për një shkallë 

optimale rregulli, në një kontekst të dhënë.   

   

SPECIFIKIMET TEKNIKE PËR BATERITË  

  

Specifikimet teknike për të gjitha llojet e baterive:  

  

1. Koha e prodhimit të baterive të jetë jo më shumë se 6 muaj nga dita e lëvrimit të 

mallit nga shitësi;  

2. Bateritë duhet të jenë të plotësuara me solucion (bateri plumbi);  

3. Në raste specifike, kur nevojiten bateri me përmasa të veçanta, OE të marrë përsipër 

zëvendësimin reciprok të tyre;  

4. Të evidentohet rryma e lëshimit në temperature të ulëta (-180C);  

5. Tensioni nominal 12V.  

  

 

 

Bateritë e plumbit, Bateritë  P-A:  

  

Bateritë e plumbit tregojnë një qelizë ose baterinë sekondare në të cilën elektrodat janë pllaka 

të plumbit (ose aliazhit të plumbit) të zhytur në acid sulfurik të holluar.   

  

Anoda e këtyre baterive është e veshur me dioksid plumbi dhe katoda me plumb poroz.  

AMBALAZHIMI  

Mallrat duhet të dorëzohen të ambalazhuara si më poshtë:   

  



• Ambalazhimi të jetë në një mënyrë të përshtatshme për ruajtjen dhe 

mbrojtjen e mallrave gjatë transportimit.  

  

Mbi ambalazh të vendoset etiketa me të dhënat e mëposhtme:  

• Emri i produktit,   

• Emri i markës prodhuese,   

• Adresa e prodhuesit;  

• Data e prodhimit,   

• Specifikimet teknike të kërkuara.  

  

 

Absorbent Glass Mat (AGM) – Bateri AGM  

Bateritë AGM duhet t’i përgjigjen stadeve të voltazhit sipas niveleve të karikimit.  

       BATERITË AGM, STADET E KARIKIMIT  

 NIVELI I KARIKIMIT  VOLTAZHI  

 0%  10.50V  

 10%  11.51V  

 20%  11.66V  

 30%  11.81V  

 40%  11.95V  

 50%  12.05V  

 60%  12.15V  

 70%  12.30V  

 80%  12.50V  

 90%  12.75V  

 100%  13.00V  

  

  

Përparësitë e baterive AGM:  

  

- Fuqi të lartë specifike, rezistencë të ulët të brendshme.  

- Deri në 5 herë më e shpejtë sesa me teknologjinë e baterive të Acidit të Plumbit.  



- Cikli i jetës më i gjatë sesa sistemet e baterive të mbushura.  

- Funksionon mirë në temperaturë të ftohtë.  

- Ka më pak elektrolit dhe plumb se versioni i baterive të Acidit të Plumbit.  

  

 

Bateritë AGM kanë rezistencë shumë të ulët të brendshme, janë të afta të ofrojnë rryma të 

larta sipas kërkesës dhe kanë një jetëgjatësi relativisht të madhe.  

  

Bateri Start-Stop:  

  

Bateritë Start-Stop duhet ti përgjigjen sistemit të motorit Start-Stop.  

  

GARANCIA PËR TË GJITHA LLOJET E BATERIVE;  

  

a. Jo më pak se 2 (dy) vjet.   

b. Certifikata e garancisë së baterive të jetë e plotësuar, dhe të shoqërojë mallin në 

momentin e dorëzimit të tij.  

 

 

Afatet e lëvrimit: Afati për cdo minikontratë do të jetë 20 (njëzet) ditë sipas kerkesave 

te autoritetit kontraktor. 

 


